
R.Ş.Rzayevin “Şöhrət” ordeni 
ilə təltif edilməsi haqqında
Azərbaycan Respublikası 
Prezidentinin Sərəncamı

Azərbaycan Respublikası  
Konstitusiyasının 109-cu maddəsinin 
23-cü bəndini rəhbər tutaraq qərara 
alıram:

Azərbaycan Respublikasında dövlət 
qulluğunda səmərəli fəaliyyətinə görə 

Rövşən Şükür oğlu Rzayev “Şöhrət” 
ordeni ilə təltif edilsin.

İlham ƏLİYEV 
Azərbaycan Respublikasının 

Prezidenti
Bakı şəhəri, 18 yanvar 2022-ci il

Zeynalabdin Tağıyev Azərbaycanın 
inkişafına böyük töhfələr vermişdir 
Prezident İlham Əliyev xeyriyyəçi Hacı Zeynalabdin Tağıyevin 

Bakıda ucaldılan abidəsinin açılışında iştirak edib

Azərbaycan Respublikasının 
Prezidenti İlham Əliyev 
yanvarın 18-də xeyriyyəçi 

Hacı Zeynalabdin Tağıyevin 
Bakıda ucaldılan abidəsinin 
açılışında iştirak edib. 
Dövlətimizin başçısı metronun 
“İçərişəhər” stansiyasının 
qarşısındakı meydanda 
ucaldılan  abidənin üzərindəki 
örtüyü götürdü.       

Qeyd edək ki, Prezident İlham 
Əliyevin Sərəncamı ilə ucaldılan 
abidə bürüncdəndir. Heydər Əliyev 
Fondu, Mədəniyyət Nazirliyi və Bakı 
Şəhər İcra Hakimiyyəti 2019-cu ildə 
heykəlin hazırlanması üzrə açıq 
müsabiqə elan etmişdi. Müsabiqəyə 
təqdim olunan layihələr arasından 
Xalq rəssamı Xanlar Əhmədovun 
layihəsi qalib seçilib. Abidənin önündə 
Heydər Əliyev Fondu tərəfindən 
Azərbaycan və ingilis dillərində 
hazırlanan müvafiq məlumat lövhəsi 
quraşdırılıb. Eyni zamanda, Heydər 
Əliyev Fondu görmə qabiliyyətini 
itirmiş şəxslərin cəmiyyətə inteqrasi-
yasına dəstək məqsədilə lövhədə əks 
olunan məlumatları Brayl əlifbası ilə 
də təqdim edib.  

Xalq rəssamı Xanlar Əhmədovu 
salamlayan Prezident İlham Əliyev 
dedi:

– Çox gözəl abidədir.
Xanlar Əhmədov: Çox sağ olun.
Prezident İlham Əliyev: Bir çox 

təkliflər var idi.
Xanlar Əhmədov: Bildiyiniz kimi, 

müsabiqə elan olundu.
Prezident İlham Əliyev: Bilirəm, 

əlbəttə.
Xanlar Əhmədov: Bacardığımı 

etmişəm. 
Prezident İlham Əliyev: Yox, 

çox gözəldir. Necə deyərlər, həm 
onun əzəmətini əks etdirir, həm də 
memarlıq baxımından çox gözəldir və 
oxşatmısınız.  

Xanlar Əhmədov: Çalışmışam, 
üstündə çox işləmişəm. Özü də 
yeri də yaxşıdır, tarixi yerdir. Tarixi 
İstiqlaliyyət küçəsidir. 

(ardı 2-ci səhifədə)

Vətən müharibəsi – xalqımızın Vətən, 
torpaq sevgisinin parlaq nümayişi 
Azərbaycan Prezidenti yerli televizi-

ya kanallarına verdiyi dərin məzmunlu 
müsahibəsində yuxarıdakı fikrinin təsdiqi ola-
raq, ATƏT-in Minsk qrupunun həmsədrlərinin 
ilk bəyanatlarını xatırladıb. Bildirib ki, bu 
təsisat savaşdan əvvəki dövrdə reallıqlar-
dan tamamilə uzaq idi. Azərbaycan həmin 
qrupun fəaliyyətində vaxtaşırı qəbuledilməz 
məsələlərin şahidi olurdu. Lakin Vətən 
müharibəsindən sonrakı mərhələdə Minsk 
qrupunun bəyanatlarında tamamilə fərqli 
mənzərə nəzərə çarpırdı. Başqa sözlə, həm 
10 noyabr tarixli üçtərəfli Bəyanatda, həm də 
başqa sənədlərdə artıq yeni reallıqlar üstün-
lük təşkil edirdi. 

Dövlətimizin başçısının qeyd etdiyi kimi, 

bu haqlı mövqe, reallıq təsadüfi deyildi. 
Azərbaycan İkinci Qarabağ müharibəsindən 
əvvəl olduğu kimi, döyüşlər getdiyi vaxtda 
da öz konstitusion hüquqları, həmçinin 
BMT-nin Nizamnaməsi, Helsinki Yekun 
Aktı çərçivəsində mübarizə aparırdı, öz 
əbədi-əzəli torpağı uğrunda işğalçıya qarşı 
vuruşurdu və yeni reallıq yaradırdı. Bu, fakt 
idi və bu həqiqət, necə deyərlər, dünya-
nın gözü qarşısında baş verirdi. Təbii ki, 
beynəlxalq ictimaiyyət, dünya gücləri, eləcə 
də nüfuzlu beynəlxalq təşkilatlar bu reallıq-
la hesablaşırdı. 

(ardı 6-cı səhifədə)

Prezidentin Mətbuat 
Xidmətinin məlumatı

Yanvarın 18-də Azərbaycan Respublikasının Prezidenti İlham Əliyev  
Rusiya Federasiyasının Prezidenti Vladimir Putinə telefonla zəng edib.

Telefon söhbəti zamanı Azərbaycan–
Rusiya əlaqələrinin uğurla inkişaf etdiyi 
qeyd olunub, strateji tərəfdaşlıq əlaqələrinin 
perspektivləri müzakirə edilib.

Dövlət başçıları son vaxtlar Rusiya–ABŞ 
arasında təmaslar, Qazaxıstanda vəziyyətin 

sabitləşməsi ilə bağlı məmnunluq ifadə 
ediblər, Ukrayna ətrafında gedən proseslər 
müzakirə olunub. 

Azərbaycan və Rusiya prezidentləri 
regional təhlükəsizlik məsələləri ilə bağlı fikir 
mübadiləsi aparıblar.

Vətən müharibəsindən ötən bir il ərzində beynəlxalq birlik Azərbaycanın haq-
lı olduğunu, ədalətli mövqe tutduğunu, erməni faşizminin isə nə qədər təhlükəli, 
dağıdıcı olduğunu gördü. Əslində, bu obyektiv mövqenin müəyyənləşməsi 
Azərbaycanın səmərəli fəaliyyətinin nəticəsi idi. Bu barədə dövlətimizin başçı-
sı İlham Əliyev həmin müsahibəsində deyib: “Müharibə qurtarandan sonra, elə 
ertəsi gün mənim tapşırığımla biz işə başladıq ki, müharibənin nəticələri bütün 
beynəlxalq birlik tərəfindən qəbul edilsin. Yəni, biz, belə deyək, bircə gün də həm 
ərazilərin bərpası baxımından, həm də yüzlərlə kilometrlik sərhədin qaydaya sa-
lınması, beynəlxalq birliyin bunu qəbul etməsi baxımından nail olduğumuz işləri 
dayandırmamışıq. Bu iş tədricən gedib, lakin hər halda biz buna nail olmuşuq…”.

Azərbaycan əhalisinin 
sayı açıqlanıb

Azərbaycan əhalisinin sayı ilin əvvəlindən 33 
696 nəfər və ya 0,3 faiz artaraq 2021-ci il dekabr 
ayının 1-i vəziyyətinə 10 152 829 nəfərə çatıb.

Dövlət Statistika Komitəsinnin  məlumatına görə, əhalinin 
53 faizini şəhər, 47 faizini kənd sakinləri, 49,9 faizini kişilər, 
50,1 faizini isə qadınlar təşkil edir.

Bir kvadratkilometrə düşən əhalinin sayı 117 nəfərdir.

“Xalq qəzeti”



(əvvəli 1-ci səhifədə)
Bu, bir tərəfdən Azərbaycanın Vətən 

müharibəsindəki haqlı, ədalətli möv-
qeyinin, digər tərəfdən isə Azərbaycan 
Prezidentinin yürütdüyü yorulmaz xarici 
siyasətin məntiqi nəticəsi idi: “Ona 
görə bu, daimi iş idi. Nəticədə bu gün 
beynəlxalq təşkilatlar – BMT, Qoşul-
mama Hərəkatı, ATƏT, Avropa İttifaqı, 
MDB bu reallıqları tamamilə qəbul 
ediblər. Biz bunu həm formal mənada, 
həm də xalis ünsiyyətdə görürük. 
Üstəlik, mən beynəlxalq strukturların 
çoxsaylı rəhbərləri və dövlət başçıları 
ilə əlaqədə olarkən müşahidə edirəm, 
indi biz öz haqq işimizə qat-qat artıq 
dəstək görürük. Bəli, amma bunlar hər 
şey başa çatandan sonra belə olub. 
Əlbəttə, çoxları bizə deyir ki, siz haqlı 
idiniz, siz hər şeyi düzgün edirdiniz, biz 
həmişə sizin tərəfinizdə olmuşuq. Lakin 
nədənsə çoxları bu barədə susmağı 
üstün tuturdu. Amma bilirsiniz, həmişə 
qaliblərin dostları çox olur. Biz bunu 
tarixdə dəfələrlə görmüşük, lakin hər 
halda bu, müsbət addımdır, xüsusən 
deməliyəm ki, buna İkinci Qarabağ 
müharibəsinin necə getməsi də yəqin 
ki, təsir göstərib…”. 

Azərbaycan Ordusu İkinci 
Qarabağ müharibəsini ədalətlə, 
beynəlxalq hüququn prinsiplərinə 
uyğun, beynəlxalq humanitar norma-
ları pozmadan apardı, daim ləyaqət 
nümayiş etdirdi. Dövlətimizin başçısı 
bir çox çıxışlarında, elə yerli televiziya 
kanallarına sözügedən müsahibəsində 
də bu barədə bildirib: “Mən dəfələrlə 
demişəm, erməni tərəfdən dinc əhali 
arasında itki az olub. Olan qurbanlar 
da yalnız müharibədə iştirak edən 
dinc vətəndaşlar olub. Erməni tərəfi 
isə alçaqcasına hücumlar edib, bizim 
şəhərlərimizi daim bombalayıb. Təkcə 
Tərtərə 16 min mərmi düşüb. Təsəvvür 
edin, kiçik bir şəhər və 16 min mərmi. 
Bəs Gəncə, bəs Şuşa, “Skad”lar, 
“İskəndər”lər!”.

Burada bir məqamı da xatırlatmaq 
yerinə düşərdi. Vətən müharibəsində si-
lahlı qüvvələrimiz bir-birinin ardınca dö-
yüş uğurları əldə etdikcə, torpaqlarımızı 
işğalçıdan təmizlədikcə Ermənistan 
ordusu da artıq rüsvayçı məğlubiyyətlə 
üzləşdiyini, məğlubiyyətin qaçılmaz 
olduğunu görürdü. Təəssüf ki, düşmən 
bunu anlasa da, namərd əməllərindən 
əl çəkmir, dinc şəhərlərimizi, mülki 
vətəndaşlarımızı atəşə tutur, infrast-

rukturu dağıdır, beləliklə, qeyri-insani 
xislətini, beynəlxalq hüquqa, ali bəşəri 
dəyərlərə zərrə qədər də olsun hörmət 
etmədiyini bir daha təsdiqləyirdi. 
Ermənistan ordusu Bakı ətrafına, 
Gəncə, Mingəçevir başda olmaqla iri 
şəhər mərkəzlərinə, mülki əhalinin sıx 
olduğu yerlərə, yaşayış binalarına raket 
atmaqla faşist xislətini, vandalizmini 
göstərirdi. Digər tərəfdən, əslində, 
Ermənistan bu vəhşi, barbar hücumları 
ilə BMT-ni, beynəlxalq hüququ hədəfə 
alırdı, saymazlıq nümayiş etdirirdi. 

Ümumiyyətlə, Ermənistanın 
hərbi-siyasi rəhbərliyi 30 il ərzində 
Azərbaycana qarşı törətdiyi 
təxribatlarla, vandal, barbar əməllərlə 
terrorçu dövlət olduğunu təsdiqləyib. 
Vətən müharibəcindən əvvəl və 
savaş dövründə işğalçı ölkənin si-
lahlı qüvvələri regionun ən böyük 
strateji layihəsi olan Avropanın enerji 
təhlükəsizliyi sahəsində mühüm yer 
tutan Bakı-Tblisi-Ceyhan neft kəmərinin 
Yevlax rayonu ərazisindən keçən 
hissəsinə raket zərbələri endirməkdən, 
Mingəçevir Su Elektrik stansiyasını 
dağıtmağa cəhd göstərməkdən belə 
çəkinməyib. Lakin ordumuzun qətiyyətli 
tədbirləri nəticəsində həmin terror 
hərəkətlərinin qarşısı alınıb. 

Azərbaycan Ordusu isə bütün 
savaş dövründə müharibə qanunlarına 
əməl edərək döyüşü ləyaqətlə apar-
dı, dinc əhaliyə qarşı silah işlətmədi. 
Silahlı qüvvələrimiz əsas hədəfi 
ancaq düşmənin hərbi birləşmələrinə, 
texnikalarına və silah anbarlarına 
yönəltdi. Bu, bir daha bütün dünyaya 
xalqımızın yüksək mənəvi keyfiyyətini, 
insanpərvərliyini, əxlaqını göstərdi. 

Müharibə dövründə Ermənistan 
tərəfi təkcə Azərbaycanın dinc əhalisinə 
qarşı deyil, həm də öz əsgərlərinə 
yönələn vəhşiliklər törədirdi. Ordu-
sunda geniş miqyas alan fərariliyin 
qarşısını almaq üçün hərbi qulluqçuları 
səngərlərdə, yük maşınlarında zəncirlə 
bağlayırdı. İşğalçının hərbi və siyasi 
komandanlığı fərarilərin yerindəcə 
güllələnməsi barədə göstəriş verirdi. 

Azərbaycan Prezidentinin 
təşəbbüsü ilə Vətən müharibəsindən 
dərhal sonra işğaldan azad edilmiş 
ərazilərə müxtəlif ölkələrdən olan 
diplomatlar, jurnalistlər və ictimaiyyət 
nümayəndələrinin səfərləri təşkil olun-
du. Düşməndən təmizlənən ərazilərə 
gəlib yerlə yeksan edilən şəhər və 

kəndlərimizi, tamamilə sıradan çıxarı-
lan infrastrukturu görən hər bir əcnəbi 
vətəndaş dəhşətə gəlirdi, şok yaşayırdı. 
Vandalizmin və barbarlığın miqyasının 
bu dərəcədə geniş miqyas aldığını 
heç kəs təsəvvürünə gətirə bilmirdi. 
Nəticədə bütün dünyaya özlərini sivil 
ölkə kimi təqdim edən ermənilərin əsl 
sifəti üzə çıxırdı. 

Azərbaycan Prezidenti İlham Əliyev 
sözügedən müsahibədə savaşdan 
sonra düşməndən təmizlənən ərazilərə 
səfər edən əcnəbi vətəndaşların 
gördükləri acı mənzərə ilə ermənilərin 
bütün ideoloji konsepsiyasının tamamilə 
alt-üst olduğu barədə deyib: “Guya 
onlar sivil xalqdır, qədim xalqdır, barbar 
müsəlmanların əhatəsində qalıblar, 
Qafqazda xristianlığın nəticəsi olan 
nəcib xalqdır. Məgər nəcib xalq belə 
hərəkət edə bilərmi? Ölüləri qəbirdən 
çıxarıb onların qızıl dişlərini çıxart-
maq, qəbirüstü daşları sındırıb qonşu 
ölkələrə satmağa aparmaq, məscidləri 
dağıtmaq, orada donuz saxlamaq. Biz 
bütün bunları göstərdik, hərçənd heç 
nə göstərməyə ehtiyac yox idi, sadəcə, 
adamların oraya gəlməsi lazım idi ki, 
özləri baxıb görsünlər. Mən hələ işğal 
dövründə müsəlman ölkələrə müraciətlə 
deyəndə ki, ermənilər dəhşətli hadisələr 
törədir, bütün müsəlmanların müqəddəs 
ziyarətgahlarını təhqir edirlər, bəlkə 
də çoxları buna inanmırdı, lakin indi 
özləri bunu görəndən sonra necə qəbul 
edəcəklər? Yəni burada baş verənlərin 
dərk edilməsində, bizim təkcə tarixi, hü-
quqi və siyasi baxımdan deyil, həm də 
xalis insanlıq baxımından haqlı olmağı-
mızı dərk etməkdə daha bir dönüş baş 
verdi. Biz belə hərəkətlər etməmişik…”. 

Dövlətimizin başçısı yerli teleka-
nallara müsahibəsində mühüm bir 

məqama da toxunub. Ölkə rəhbəri 
bu gün də dünyada bəzi beynəlxalq 
qurumların erməni barbarlığı qarşı-
sında susmasını, laqeyd münasibət 
sərgiləməsini təəssüflə xatırladaraq, 
savaş günlərində UNESCO-nun 
Azərbaycanı ədalətsizcəsinə günahlan-
dırdığını, bu qurumun ölkəmizi az qala 
vandalizmdə təqsirləndirməyə çalışdı-
ğını bildirib. Lakin UNESCO vəziyyətlə 
ətraflı tanışlıq, əsil həqiqəti, doğrunu 
müəyyənləşdirmək üçün Azərbaycana 
dəvət edildi. Ölkəmiz tərəfindən xarici 
diplomatların və əcnəbi jurnalistlərin 
işğaldan azad edilmiş ərazilərə səfərləri 
təşkil olunanda, ermənilərin dağıdıldı-
ğı iddia edilən kilsələrin və qəbirlərin 
əslində toxunulmaz saxlanıldığı 
təsdiqini tapanda UNESCO gəlməkdən 
imtina etdi. Niyə? Dövlətimizin başçısı 
sözügedən müsahibəsində bu sualı 
belə cavablandırıb: “Biz bütün illər 
boyu onları dəvət edirdik. Cavab necə 
olurdu? Deyirdilər ki, UNESCO siyasi 
məsələlərlə məşğul olmur. İkinci Qara-
bağ müharibəsi başa çatan kimi onlar 
təkidlə buraya gəlməyi xahiş etməyə 
başladılar. Biz marşrutları razılaşdırdıq 
və sair. Bu müddətdə baş verənlər 
məlumdur. Onlar özləri də gördülər ki, 
biz heç nəyi dağıtmırıq, amma buraya 
gələndə dağıdılmış məscidləri, dağı-
dılmış qəbiristanlıqları, tarixi abidələri, 
dağıdılmış şəhərləri görəcəklər, sadəcə, 
bunu kimin etdiyini deməyə məcbur ola-
caqlar. Deməli, bunu etmək istəmirlər. 
Bütün bu amillər, üstəgəl bizim fəal 
diplomatik işimiz bu reallıqların dünyada 
qəbul edilməsinə şərait yaratdı. Hesab 
edirəm ki, bu, böyük uğurdur…”.

Vaqif BAYRAMOV, “Xalq qəzeti”

Vətən müharibəsi – xalqımızın Vətən, 
torpaq sevgisinin parlaq nümayişi 

Vacib məsələləri ən yüksək 
mərtəbədən eşitmək həm də informasiya 
təhlükəsizliyi baxımından mühüm xarakter 
daşıyır. Prezident İlham Əliyevin yanvarın 
12-də yerli televiziya kanallarına verdiyi 
müsahibə də, xalqı ölkədə və regionda 
gedən proseslərdən, eləcə də respublika 
üzrə ilin yekunlarından xəbərdar etmək 
xarakteri daşıyırdı. Bu fikirləri bizimlə 
söhbətində politoloq Samir Nuriyev bildirdi. 

Samir müəllim dedi:
– Prezident İlham Əliyev ölkəmizdə 

2021-ci il ərzində qeydə alınan 
nəticələrdən bəhs edərkən əvvəlcə iqtisadi 
artımdan danışdı. Təbii ki, biz xalq kimi bu 
inkişafın fərqindəyik. Ölkə ərazisində ya-
radılan yeni iş yerləri, daim abadlaşdırılan 
rayon və şəhərlər, tikilən və əsaslı təmir 
edilən dövlət müəssisələri bu tərəqqinin 
önəmli göstəricilərindəndir. 2021-ci il həm 
davam edən qlobal pandemiyaya, həm 
də Vətən müharibəsindən sonraki dövrə 
təsadüf etdiyini nəzərə alsaq, görülən 
işlərin miqyasını daha aydın başa düşərik. 
Ümumiyyətlə, keçən il Azərbaycan üçün 
işğaldan azad edilən torpaqlarımızın 
yenidən qurulması, eləcə də regionlarımı-

zın abadlaşdırılması ilə əlamətdar olub. Bu 
baxımdan geridə qoyduğumuz il “qurucu-
luq ili” kimi səciyyələndirilir. 

Qeyd etdiyim kimi, dövlətimizin başçısı 
əvvəlcə iqtisadi inkişafdan bəhs etdi. Bil-
dirdi ki, nəticələr bizim üçün gözlənilən idi. 
Çünki ölkədə baş verən bütün hadisələr 
düzgün planlanmış, doğru hədəflərə 
yönəldilmiş strategiyalar əsasında həyata 
keçirilir. Müsahibə zamanı ölkə başçısı 
bildirdi ki, keçən il iqtisadi artım 5 faizdən 
çox olub. Bununla yanaşı, qeyri-neft sekto-
runda 7,2 faiz artım qeydə alınıb. Əlbəttə, 
bu fakt tükənən təbii sərvətlərdən asılı-
lığın azalması, bilavasitə iqtisadi inkişaf 
deməkdir. Azərbaycanda son il ərzində 
ümumi sənaye istehsalı 5 faiz, qeyri-neft 
sənayesi 20 faizə yaxın artıb. Qeyd etmək 
lazımdır ki, bu göstərici dünya miqyasında 
ən yüksək nəticələrdən biridir. Bizim son 
il ərzində valyuta ehtiyatlarımız da kifayət 
qədər artıb. Belə ki, xüsusilə Qarabağ və 
Şərqi Zəngəzur bölgələrində icra edilən 
investisiya proqramları sayəsində valyuta 
ehtiyatlarımız 2,5 milyard ABŞ dollar artıb.

Ümumiyyətlə, bir çox mühüm 
məsələlərə toxunan Prezident İlham 

Əliyev Ermənistanda zaman-zaman baş 
qaldıran revanşist qüvvələrə, həmçinin 
işğalçı rejimi dəstəkləyən xarici güclərə 
xəbərdarlıq xarakterli mesajlar verdi. 
Bildirdi ki, bu, başadüşüləndir. Çünki biz 
Vətən müharibəsində onlara elə ağır psi-
xoloji zərbə vurmuşuq ki, həm xalqın, həm 
də dövlətin ideoloji əsasları darmadağın 
olub. Ona görə də xalqı sakitləşdirmək, 
həm də özlərini aldatmaq üçün belə yolla-
ra əl atırlar. 

 Həqiqət isə ondan ibarətdir ki, 
Azərbaycan Ordusu 44 günlük Vətən 
müharibəsində təkcə erməni ordusunu 
deyil, həm də düşmənin uzun illərdir 
qurduğu mifləri məhv edib. Fakt budur 
ki, Ermənistan ordusu hələ uzun müddət 
toparlana bilməyəcək. Ölkədəki iqtisadi 
vəziyyət də göz qabağındadır. 

Ali Baş Komandan sonda qeyd etdi 
ki, Azərbaycan bölgədə davamlı sülhün 
tərəfdarıdır. Ümid edirik, erməni tərəfi 
gec olmadan vəziyyətin mahiyətini düz-
gün dərk edəcək. Bu, həm də regionun 
gələcək inkişafı üçün önəmlidir. 

Söhbəti yazdı:  
M.HACIXANLI, “Xalq qəzeti”

Azərbaycanda davam edən bütün proseslər xalqın gözü 
önündə cərəyan edir. Biz bu şəffaflığı 44 günlük Vətən 
müharibəsi zamanı, eləcə də, müharibədən sonra ya-

ranan yeni reallıqların müzakirəsi zamanı aydın şəkildə gör-
dük. Belə ki, dövlətimizin başçısı tez-tez yerli və xarici media 
qurumlarına, televiziya kanallarına müsahibələr verərək, istər 
Azərbaycan xalqını, istərsə də regionu və dünyanı maraqlan-
dıran məsələləri müxtəlif paltformalardan ictimaiyyətə çatdırır. 

Azərbaycandakı dini konfessiyaların 
rəhbərləri 20 Yanvar faciəsinin ildönümü 

ilə əlaqədar Bəyanat yayıblar
Azərbaycandakı dini konfessiyaların rəhbərləri 20 Yanvar 

faciəsinin ildönümü ilə əlaqədar Bəyanat yayıblar.  
AZƏRTAC bəyanatı təqdim edir: 

“Azərbaycan xalqının tarixi yaddaşı-
na dərin hüzn, eyni zamanda, milli qürur 
və qəhrəmanlıq salnaməsi kimi həkk 
olunmuş Qanlı Yanvar faciəsinin növbəti 
ildönümü ərəfəsindəyik. Azərbaycanın 
dövlət müstəqilliyinin bərpası uğrunda 
canlarını fəda etmiş, Uca Yaradanın 
nəzərində ən yüksək məqamlardan 
sayılan şəhidlik zirvəsinə ucalmışlara 
xalqımızın ehtiramı əbədidir.

 20 Yanvar xalqımızın milli 
müstəqillik, azadlıq uğrunda mübarizəyə 
hazırlıq ruhunun və yenilməz iradəsinin 
rəmzidir. Həmin günlərdə sovet ordusu-
nun amansız hərbi təcavüzünə məruz 
qalan xalqımız diz çökmədi, azadlıq 
əzmini itirmədi. Moskvadan xalqımızın 
mərd oğlu, müdrik dövlət xadimi Heydər 
Əliyev bütün təqiblərə baxmayaraq doğ-
ma xalqı ilə həmrəy olduğunu nümayiş 
etdirib SSRİ rəhbərliyinin törətdiyi bu 
qanlı cinayətə kəskin etirazını bildirdi, 
onun təşkilatçılarını sərt ittiham etdi, 
törədilmiş hadisəni hüquqa, demokra-
tiyaya, humanizmə zidd təxribat kimi 
səciyyələndirdi. Şeyxülislam Allahşükür 
Paşazadə keçmiş SSRİ Preziden-
ti Mixail Qorbaçova göndərdiyi açıq 
ittiham məktubunda hadisələrə sərt və 
prinsipial münasibətini bildirdi. Siyasi 
lider və dini rəhbərin qətiyyətli möv-
qeyi xalqı səfərbər etdi. Bir milyondan 
artıq insan təqiblərdən, ölümdən belə 
qorxmayaraq şəhərin baş meydanına 
axışdı, azadlıq uğrunda qurban getmiş 
şəhidləri müqəddəs Vətən torpağına 
tapşırdı. Beləliklə, qanlı 20 Yanvar 
faciəsi müstəqil Azərbaycan dövlətinin 
tarixinə xalqımızın şərəf və qəhrəmanlıq 
salnaməsi, milli vəhdət nümunəsi olaraq 
həkk olundu.

 20 Yanvar bizi müstəqilliyə, milli, 
dini dəyərlərin bərpasına aparan yolun 
ilk mübarizəsi və ilk mənəvi qələbəsi 
idi. Qarabağ uğrunda mübarizənin 
– Birinci Qarabağ müharibəsi, Aprel 
döyüşləri, Vətən müharibəsinin şəhidləri 

20 Yanvar şəhidlərinin uca mənəviyyat 
yolunun davamçılarıdır. Şəhidlərimizin 
müqəddəs ruhlarına ən böyük töhfə 
Qarabağ Zəfərimiz, müstəqilliyimizin 
əbədiliyi, dövlətçiliyimizin artan qüdrəti, 
Vətənimizin tərəqqisi və xalqımızın 
səadətidir. 1991-ci ildə müstəqilliyini 
elan etmiş Azərbaycan xalqı ərazi 
bütövlüyümüzə təhdidlərə 44 gün 
davam edən Vətən müharibəsi ilə son 
qoydu. Müzəffər Ali Baş Komandanının 
rəhbərliyi ilə qəhrəman Azərbaycan 
ordusu tarixi ədaləti bərpa edərək 
Azərbaycan xalqının ən ülvi arzusunu 
yerinə yetirdi – Qarabağı, Şuşanı azad 
edərək xalqımıza qaytardı. Şükürlər 
olsun ki, Azərbaycan Prezidenti İlham 
Əliyev və ölkəmizin Birinci vitse-pre-
zidenti Mehriban xanım Əliyevanın 
xalq, dövlət naminə davamlı səyləri 
sayəsində ölkəmizin siyasi, iqtisadi 
qüdrəti daha da artır, beynəlxalq nüfuzu 
daha da güclənir, mədəni, dini-mənəvi 
dəyərləri ən yüksək səviyyədə qoruna-
raq inkişaf etdirilir. Biz, Azərbaycandakı 
dini konfessiyaların rəhbərləri bütün 
Azərbaycan dindarları adından müzəffər 
dövlət rəhbərimiz, Zati-aliləri Prezident 
İlham Əliyevə böyük Qarabağ Zəfərinə, 
habelə 2022-ci ili “Şuşa İli” elan etmək 
kimi fəxarət doğuran qərarına görə dərin 
minnətdarlığımızı bildirir, dövlətçiliyimiz 
naminə misilsiz fəaliyyətinə Uca Yara-
dandan uğurlar diləyirik. 

 Azərbaycanın müstəqil dövlətçiliyi, 
ərazi bütövlüyü uğrunda şəhid olmuş-
lar sırasında müxtəlif din və millətlərə 
mənsub vətəndaşlarımız vardır. 20 
yanvarda, Vətən müharibəsində 
Azərbaycanın müstəqilliyi və ərazi 
bütövlüyü uğrunda ölkədəki xristianlar, 
yəhudilər, digər millət və din mənsubları 
Azərbaycan xalqı ilə birgə mübarizə 
meydanında olmuşlar. Azərbaycanın 
tarixi dini mərkəzi olan Qafqaz 
Müsəlmanları İdarəsi və dini konfes-
siyalar hər zaman birlikdə haqq işimi-
zin qələbəsi üçün var qüvvəsi ilə səy 

göstərmişlər. Çoxmillətli, çoxkonfessiyalı 
Azərbaycan cəmiyyəti Milli Qəhrəman 
Mübarizlərlə bərabər Aqarunovlar, 
Yakovlevlər, Polovinkolar, Senyuşkinlər, 
habelə Larisa, Yefimiçev, Meeroviç kimi 
rus, yəhudi, ukraynalı və digər millətləri 
təmsil edən qəhrəman Vətən övladları 
ilə fəxr edir. Şəhidlərimiz, qazilərimiz, 
qəhrəman övladlarımız bizim qürur 
mənbəyimizdir. 

 Şəhidlik imanın, əqidə və amal uğ-
runda mübarizənin ən yüksək zirvəsidir. 
Biz, Qafqaz Müsəlmanları İdarəsinin 
sədri və ölkəmizdəki dini konfessiya-
ların rəhbərləri 20 Yanvar şəhidlərinə, 
eləcə də Vətənimizin bütövlüyü və 
milli müstəqilliyimiz uğrunda canlarını 
fəda etmiş bütün şəhidlərimizə Uca 
Yaradandan rəhmət diləyir, ailələrinə 
dərin hüznlə başsağlığı verir, qazilərə 
şəfa diləyirik. Zəfər çalmış xalqımız 
bu ümummilli hüzn gününü birlik və 
vəhdətimizi təcəssüm etdirən qürurlu 
tarixin ildönümü olaraq hər il oldu-
ğu kimi yüksək səviyyədə qeyd edir, 
şəhidlərimizin əziz ruhlarını anır, Ulu 
Rəbbimiz, Vətən qarşısında müqəddəs 
borcunu yerinə yetirməkdən şərəf duyur.

 Uca Allah Vətən şəhidlərinə rəhmət 
eləsin! Amin!

Şeyxülislam Allahşükür 
PAŞAZADƏ,  

Qafqaz Müsəlmanları  
İdarəsinin sədri  

Yepiskop Vladimir FEKETE,  
Roma Katolik Kilsəsinin 
Azərbaycandakı apostol 

prefekturasının ordinarisi 
Arximandrit Aleksiy NİKONOROV, 

Rus Pravoslav Kilsəsinin Bakı və 
Azərbaycan Yeparxiyasının katibi 

Melih YEVDAYEV,  
Azərbaycandakı Dağ yəhudiləri 

icmasının rəhbəri  
Aleksandr ŞAROVSKİ,  

Bakıdakı Avropa yəhudiləri 
icmasının rəhbəri  

Robert MOBİLİ,  
Alban-udi xristian dini  

icmasının sədri”.

Azərbaycanın iqtisadi inkişafı 
bədxahlarımıza tutarlı cavabdır

Əhməd İsmayılov:  
Prezident İlham Əliyevin 
çağırışı jurnalistlərin peşəkar 
məsuliyyətini daha da artırır

AZƏRTAC xəbər verir ki, 
“İctimai nəzarətin formalaş-
masında medianın rolu”nun 
müzakirə olunduğu görüşdə 
Azərbaycan Respublikasının 
Prezidenti İlham Əliyevin 
yanvarın 12-də yerli tele-
viziya kanallarına verdiyi 
müsahibədən irəli gələn vacib 
məqamlara toxunulub, ictimai 
nəzarətin formalaşması və 
həyata keçirilməsində media-
nın roluna diqqət çəkilib. 

Prezident İlham Əliyevin 
yerli televiziya kanallarına 
müsahibəsində medianın 
ictimai nəzarət rolunu vurğu-

lamasının mühüm əhəmiyyət 
kəsb etdiyini deyən MEDİA 
Agentliyinin İcraçı direktoru 
Əhməd İsmayılov bildi-
rib: “Dövlətimizin başçısı 
qeyd etdi ki, mediada yer 
alan məlumatların mütləq 
əksəriyyəti öz təsdiqini tapır 
və bu haqda dərhal ölçü 
götürülür. Prezident İlham 
Əliyevin jurnalistlərin əməyinə 
verdiyi yüksək qiymət böyük 
etimadın göstəricisi olmaqla 
yanaşı, media işçilərinin də öz 
peşəkar missiyalarını həyata 
keçirməkdə məsuliyyətlərini 
artırmış olur”. 

Medianın İnkişafı Agent-
liyinin məhz ictimai və dövlət 
maraqlarını əsas götürərək 
media subyektləri arasın-
da müsabiqələr keçirdiyini 
vurğulayan Əhməd İsmayılov 
bu tədbirlər çərçivəsində hər il 
məhz ictimai əhəmiyyət kəsb 
edən yüzlərlə materialın hazır-
landığını diqqətə çatdırıb. 
İcraçı direktor bu yaxınlarda 
geniş ictimai müzakirələrdən 
sonra parlament tərəfindən 
qəbul olunmuş və imzalanmaq 
üçün təqdim edilmiş “Media 
haqqında” qanun layihəsinin 
ölkəmizin informasiya mühi-
tinin sağlamlaşdırılmasına, 
onun rəqabət qabiliyyətinin 
artırılmasına, xüsusən də 
media subyektlərinin iq-
tisadi müstəqilliklərinin 
gücləndirilməsinə cid-
di töhfə olacağını qeyd 
edərək adıçəkilən layihənin 
müddəalarının jurnalistlərin 
ictimai nəzarətçi kimi vacib 
funksiyanı lazımi səviyyədə 
yerinə yetirməsinə hüquqi 
təminat verdiyini bildirib. 

Görüşdə çıxış edən 
media subyektlərinin rəhbər 
və nümayəndələri Prezident 
İlham Əliyevin ictimai nəzarət 
mexanizmlərinin hazırlanması 
ilə bağlı çağırışlarının media 
qarşısında yeni vəzifələr qoy-
duğunu vurğulayıblar. 

Yanvarın 18-də Azərbaycan Respublikasının 
Medianın İnkişafı Agentliyində bir sıra media 
subyektlərinin rəhbər və nümayəndələrinin 
iştirakı ilə görüş keçirilib.

Ötən il Əmək və Əhalinin Sosial Müdafiəsi Nazirliyi və 
qurumlarında 566,3 minədək vətəndaş qəbul edilib

Əmək və Əhalinin Sosial Müdafiəsi Nazirliyi və qurumları 
tərəfindən ötən il 566 min 288 vətəndaşın qəbulu həyata keçirilib.

Onlardan 3580-i nazirliyin və 
qurumlarının rəhbər vəzifəli şəxsləri 
tərəfindən (videoformatda), 562 
min 708-i nazirliyin və qurumlarının 
qəbul mərkəzlərində, habelə DOST 
mərkəzlərində qəbul edilib.

Nazirliyin İctimaiyyətlə əlaqələr 
və kommunikasiya şöbəsindən 
AZƏRTAC-a verilən məlumata görə, 
eyni zamanda, ötən il 1 milyon  412 min 
491 vətəndaş müraciəti (o cümlədən, 
nazirlik və qurumları tərəfindən 

427 min 979 və 142 Çağrı Mərkəzi 
vasitəsilə 899 min 354, sosial şəbəkələr 
üzərindən 85  min 158 müraciət) cavab-
landırılıb.

Hər bir müraciətin qanunvericiliyin 
tələblərinə uyğun şəkildə araşdırılaraq 
cavablandırılması, müraciətlərdə əksini 
tapan məsələlərlə əlaqədar aidiyyəti 
tədbirlərin görülməsi təmin olunub.

Amnistiya aktının tətbiqi nəticəsində  
7529 nəfər cəzalardan azad edilib,  

1728 məhkumun cəza müddəti azaldılıb
“8 Noyabr – Zəfər Günü münasibətilə Amnistiya elan 

edilməsi haqqında” Milli Məclisin 2021-ci il 5 noyabr ta-
rixli Qərarı Ədliyyə Nazirliyinin Penitensiar və Probasiya 
xidmətləri tərəfindən yanvarın 18-dək 9263 nəfərə tətbiq 
edilib.  

AZƏRTAC xəbər verir 
ki, bu barədə Ədliyyə Na-
zirliyinin İnsan hüquqları 

və ictimaiyyətlə əlaqələr 
idarəsinin rəisi Aynur Sabitova 
məlumat verib. 

A.Sabitova bildirib ki, 
onlardan 4022-si Penitensiar, 
5235-i Probasiya xidmətləri 
tərəfindən tətbiq edilib. Amnis-
tiyanın tətbiqi nəticəsində 7529 
nəfər ayrı-ayrı cəzalardan 
azad edilib, 1728 nəfərin isə 
cəza müddəti azaldılıb.

19 yanvar 2022-ci il, çərşənbə6

